
Nd. 383. Nefndarálit [130. mál]
um frv. til l. um loðdýrarækt.

Frá meiri hl. landbúnaðarnefndar.

Nefndin hefur rætt frv. á nokkrum fundum og varð ekki einhuga um afgreiðsl-
una. Hún sendi það til umsagnar þriggja aðila: Sölumiðstöðvar hraðfrystihúsanna,
búnaðarþings og veiðistjóra.

Umsagnir hafa borizt frá þeim öllum, og má segja, að þær séu allar jákvæðar,
þótt misjafnlega sé. Nokkrar bendingar koma fram um breyt. á frv., sem nefndin
hefur athugað, en meiri hlutinn telur ekki ástæðu að beita sér fyrir að þessu
sinni. Eru þær jafnt fyrir því til athugunar og leiðbeiningar við framkvæmd lag-
anna, sem þær einkum snerta.

Í umsögn búnaðarþings er það talið miður, að í grg. eða fskj. með frv. sé
engin áætlun um arðsemi minkaræktar hérlendis. Segja má, að eðlilegt hefði verið,
að einhver slík áætlun hefði fylgt. Við teljum þó ekki líklegt, að það hefði breytt
afstöðu til málsins. Alkunnugt er, að áætlanir vilja oft bregðast. Í þessu máli er
auk þess mjög samhljóða álit flestra þeirra, er lagt hafa sig fram við að kynna
sér öll málsatriði, það, að fá lönd muni hafa betri skilyrði til framleiðslu minka-
skinna en Ísland. Það, sem á reynir við framkvæmd málsins, er, hvort Íslendingar
geta beitt þeirri alúð og vandvirkni, sem til þarf, og það verður ekki séð fyrir
fram. En við verðum að byggja framkvæmdir okkar og ákvarðanir í framfara-
málum yfirleitt á því, að við getum staðið öðrum jafnfætis í verkmenningu og
vandvirkni.

Meiri hlutinn mælir með samþykkt frv., en einstakir nefndarmenn í meiri hl.
hafa þó óbundnar hendur að flytja eða fylgja brtt.

Meiri hlutinn flytur svofellda

BREYTINGARTILLÖGU:
Ákvæði til bráðabirgða orðist svo:
Leyfi skal aðeins veita til ræktunar minka næstu tvö árin frá gildistöku lag-

anna og eigi fleiri en 5 minkabú um.

Umsagnir þeirra þriggja aðila, er nefndin sendi frv. til, eru prentaðar hér á
eftir sem fylgiskjal.

Benedikt Gröndal mun skila séráliti.
Hannibal Valdimarsson og Ágúst Þorvaldsson voru fjarverandi við afgreiðslu

málsins í nefndinni.

Gunnar Gíslason,
form.

Alþingi, 29. marz 1965.

Jónas Pétursson,
frsm.

Björn Pálsson,
með fyrirvara.

Sverrir Júlíusson.



Fylgiskjal I.

SÖLUMIDSTÖÐ HRAÐFRYSTIHÚSANNA Reykjavík, 8. marz 1965.
Oss hefur borizt heiðrað bréf landbúnaðarnefndar neðri deildar Alþingis, dags.

5. þ. m., en í því er beiðzt umsagnar vorrar um meðfylgjandi frumvarp til laga
um loðdýrarækt.

Vér höfum áður, sbr. bréf vort dags. 19. maí 1960 til landbúnaðarnefndar neðri
deildar Alþingis, mælt með því, að leyfð yrði á ný loðdýrarækt á Íslandi. Sú skoðun
vor er enn óbreytt.

Vér viljum þó lýsa þeirri skoðun vorri, að hér sé fyrst og fremst um hags-
munamál fiskiðnaðarins og útgerðarinnar að ræða.

Eins og kunnugt er, fellur til geysilegt magn af úrgangi við flökun fisks, þ. e.
einkum hryggir og hausar. Úrgangur þessi fer í dag að mestu til fiskimjölsfram-
leiðslu fyrir lágt verð. Vér höfum þó á síðustu árum selt nokkurt magn af frystum
fiskúrgangi sem fóður til mínkaeldis, einkum til Svíþjóðar og Finnlands.

Það er kunnugt, að aðalframleiðslutimi fisks á Islandi og fóðurþörf í minka-
búum fer ekki saman. Fóðurþörfin er mest síðari hluta sumars og haustmánuðina,
en þá fellur minnst til af nothæfum fiskúrgangi (þorski og ýsu).

Yrði hafin loðdýraræktun á íslandi í stórum stíl, yrði þess naumast að vænta,
að fóðurþörfinni yrði fullnægt með nýjum fiskúrgangi, sem til félli síðari hluta
ársins. Úrganginn þyrfti því að frysta á þeim tíma, sem hann fellur til, þ. e. á
vertíð, og geyma hann í frystigeymslum frystihúsanna, þar til hann væri notaður
til fóðurs. því er augljóst, hversu nátengdir hagsmunir frystihúsanna og væntan-
legra loðdýragarða hljóta að verða. Rekstursafkoma bæði frystihúsanna og loð-
dýragarðanna mundi háð verði úrgangsins. sem frystihúsin framleiddu.

Frumvarp það, sem fyrir nefndinni liggur, felur í sér bráðabirgðaákvæði um
takmörkun á fjölda minkabú a þannig, að næstu tvö árin verði eigi fleiri en fimm
nðilum veitt leyfi til minkaeldis. Vér leyfum oss því að óska þess, að bætt verði
inn í lögin ákvæðum þess efnis, að leyfum skuli fyrst og fremst úthlutað til frysti-
húsa eða félaga, sem eitt eða fleiri frystihús kynnu að stofna í þeim tilgangi að
byggja og reka loðdýragarð, meðan takmörkunin gildir. Enda hafi umsóknir um
leyfin borizt innan tiltekins tíma, sem settur yrði, og búin skylduð á allan hátt
til að fullnægja þeim kröfum, sem settar kunna að verða um útbúnað slíkra búa.

Vér mælum því eindregið með því, að frumvarp þetta verði afgreitt sem lög
frá Alþingi því, sem nú situr, jafnframt því, að vér óskum þess, að frumvarpinu
verði breytt samkvæmt því, sem að framan greinir um úthlutun leyfa.

Virðingarfy llst,
Sölumiðstöð hraðfrystihúsanna

Elías Þorsteinsson.

Til landbúnaðarnefndar neðri deildar Alþingis,
c/o Skrifstofa Alþingis, Alþingishúsinu,
Reykjavik.

Fylgiskjal II.
Ályktun um frumvarp til laga um loðdýrarækt.

Búnaðarþing telur, að ekki komi til mála að leyfa loðdýraeldi almennt. Við
Íslendingar erum enn lausir við ýmis dýr, sem í öðrum löndum eru skaðvaldar.
Hins vegar gæti komið til mála að leyfa minkaeldi til skínnaframleiðslu, en þó
því aðeins að sýnt væri, að verulegur fjárhagslegur ávinningur yrði af því fyrir
þjóðina í heild. Verði að því ráði horfið, þarf að setja í löggjöf um þetta efni



ákvæði, er tryggi fyllsta öryggi, sem hugsanlegt er, til að fyrirbyggja tjón af inn-
flutningnum, m. a. að gerð loðdýragarðanna verði ákveðin af veiðistjóra og hann
hafi strangt, reglulegt eftirlit með þeim og umgengni um þá.

Greinargerð.
í frumvarpi þessu er gert ráð fyrir, að landbúnaðarráðherra geti leyft eldi

loðdýra almennt í landinu, ef fullnægt er fyrir fram ákveðinni gerð búra fyrir þau.
Ekki eru í frumvarpinu ákvæði um gerð loðdýragarðanna, en gert ráð fyrir, að
þau verði sett í reglugerð, en veiðistjóri fylgist með, að reglunum sé fylgt.

Ekki sést í greinargerð þeirri, sem frumvarpinu fylgir, hversu hagfellt eldi
loðdýra kann að verða fyrir þjóðina. Aðeins er vitnað í ummæli einhvers ónafn-
greinds erlends manns, sem hafi fullyrt, að af því mundi verða hagur að ala mink
hér til skinnaframleiðslu. En um þetta atriði þyrftu að liggja fyrir fyllri upp-
lýsingar. Tekizt hefur hin síðari ár að fækka villlminkum mikið. Yrði innflutn-
ingur til þess, að þeim fjölgaði að nýju, gæti það orðið landbúnaðinum ærið tjón.

Verði minkaeldi leyft og leiti eigendur loðdýragarða eftir lánum til þeirra
framkvæmda hjá Stofnlánadeild landbúnaðarins, leggur búnaðarþing á það áherzlu,
að aflað verði sérstaktólga fjár til þeirrar starfsemi, svo að það skerði á engan hátt
aðstöðu deildarinnar til að sinna þeim verkefnum, sem fyrir eru.

Fylgiskjal III.

BÚNAÐARF~LAGÍSLANDS Reykjavík, 9. marz 1965.
Til landbúnaðarnefndar neðri deildar Alþingis, Rvík.

Mér hefur borizt heiðrað bréf landbúnaðarnefndar neðri deildar Alþingis,
dags. 5. þessa mánaðar, þar sem óskað er eftir umsögn minni um frumvarp það til
laga um loðdýrarækt, sem nú liggur fyrir Alþingi.

Orðið "loðdýr" hefur allvíða merkingu, en ég geri ráð fyrir, að í frumvarpi
þessu sé einungis átt við minka. Mun ég því einskorða umsögn mína við þá tegund
loðdýra.

Í október 1960 barst mér erindi frá landbúnaðarnefnd Nd. Alþingis um sama
efni og nú. Álit mitt, sbr. bréf mitt til heiðraðrar landbúnaðarnefndar dags. 31.
október 1960, er óbreytt.

Gerð minkabúa (garða) hefur gjörbreytzt hjá nágrannaþjóðum okkar á síð-
ari árum hvað allan aðbúnað og öryggi snertir. Verði minkaeldi leyft hér að nýju,
ber okkur að nota þessa reynslu sem bezt, og einungis leyfa minkaeldi þeim, sem
hafa upp á fyllsta öryggi um allan frágang að bjóða. Hættan á, að dýrin sleppi úr
haldi, eins og svo margir óttast, hlýtur þá að verða hverfandi, og þó svo að eitthvert
óhapp hendi, þá stöndum við miklu betur að vígi nú með að ná dýrum, sem út slyppu,
heldur en áður, þegar saman fór þekkingarleysi og trassaskapur,

Frumvarpið gerir ráð fyrir, að minkaeldi verði eigi leyft fleiri en 5 aðilum
næstu 2 árin. Tel ég það rétt og varlega af stað farið. En hvergi kemur fram ákvæði
um hámarksfjölda fullorðinna dýra hjá hverjum aðila, sem þessi leyfi hlýtur, en
slíkt ákvæði álít ég réttara að setja inn í frumvarpið (t. d. hámarkstala 1000 full-
orðnar læður).

5. gr. lagafrumvarps þessa, er varðar embætti mitt, er að mínum dómi óljós og
gæti valdið misskilningi. Ég lít svo á, að starf mitt í sambandi við þessi lög yrði ein-
ungis að hafa eftirlit með frágangi minkabúanna hvað öryggi snertir, sem sjálf-
sagt kæmi þá fram í reglugerð um lögin.

Að endingu vil ég taka fram það, sem ég hef áður sagt, að ég er ekki mót-
fallinn því, að minkaeldi verði leyft hér á landi að nýju, sé til þess vandað og fyllsta
öryggis gætt.

Virðingarfyllst,
Sveinn Einarsson.


